
НОВЫЕ ПЕДАГОГИЧЕСКИЕ ТЕХНОЛОГИИ 

INTЕRAKTIV USUL: XOVARD GARDNЕR VA ZAMONAVIY O‘QITISH TЕXNOLOGIYALARI
Abdullaeva R.M., Karimbekov S.A.
ИНТЕРАКТИВНЫЙ МЕТОД: ХОВАРД ГАРДНЕР И СОВРЕМЕННЫЕ ТЕХНОЛОГИИ ОБУЧЕНИЯ
Абдуллаева Р.М., Каримбеков С.А.
TНE INTERACTIVE METHOD: HOWARD GARDNER AND MODERN LEARNING TECHNOLOGIES
Abdullaeva R.M., Karimbekov S.A.
Toshkent tibbiyot akademiyasi 

На современном этапе коренного реформирования нашего 
общества становится ясно, что интеграционные процессы в 
сфере образования непосредственно связаны с аналогичными 
процессами в экономике и политике. Интеграция образования, 
проблема, к решению которой мировое сообщество только при-
ступает. Она многоаспектна и требует поэтапного решения.

Ключевые слова: интеграция, зарубежный опыт, программ-
ное обеспечение, генеративная грамматика, реформа, элита об-
щества, коммерческие услуги, синхронизация, кодификация

At the present stage of fundamental reform of our society, it be-
comes clear that integration processes in the field of education are 
directly related to similar processes in economics and politics. Inte-
gration of education is a problem that the world community is just 
beginning to solve. It is multidimensional and requires a step-by-step 
solution.

Key words: integration, foreign experience, software, generative 
grammar, reform, the elite of society, commercial services, synchroni-
zation, codification.

Xovard Gardner nomi so‘nggi 10-15 yil ichida keng 
miqyosda mashhurlikka ega bo‘ldi. O‘qitishda 

yangi nazariyaning asoschisi hisoblangan X. Gardner 
haqli ravishda XX asrning mashxur shaxslari ro‘yxatida 
yetakchi o‘rinni egallaydi. Buyuk iste’dodi-yu nomi olim-
dan so‘nggina chiqqan taniqli olimlardan farqli ularoq 
Gardner hayotligidayoq fan arbobi sifatida tan olindi. Eh-
timolki, XX asr o‘rtalaridagi ilmiy texnika inqiloqi, ish ja-
rayoniga maxsus kompyuterlarni uzluksiz tadbiq etilishi 
va nihoyat katta kuch, o‘tkir zehn va epchillikni taqozo 
etuvchi aqliy mehnatni tubdan o‘zgarishi, ta’lim sohasi-
da mutaxassisning ehtiyojiga javob beradigan yangi yon-
dashuvdagi o‘qitish va tayyorgarlikning kerakligi buning 
tasdig‘i bo‘la oladi. Mehnat bozori ta’lim sohasiga yangi-
cha talablar qo‘ydi va ta’lim tizimi bunga yashindek 

aks – sado qaytardi. X.Gardner nazariyasi dunyo yuz-
ini ko‘rdi.  Endi esa manbalar…   

Agar kimdandir: “Nima deb o‘ylaysiz «aql» nima ?”– 
deb so‘rashganda – eng ehtimolga yaqin javob, aql - bu in-
sonni biror muammoni yechish, qo‘yilgan masalaga man-
tiqiy yoki tanqidiy qarash orqali javob izlash insoniy 
qobiliyat haqidagi mulohaza va h.k. bu aql ta’rifiga berilgan 
o‘ziga xos misol. An’anaga ko‘ra, insoniy aql qo‘yilgan biror 
masalani individual , insonning o‘zigagina xos holda tush-
unish, bu matematik masala bo‘ladimi yoki tennis maydon-
chasida o‘z raqibiga qarata otilgan to‘pning qaytishini old-
indan ko‘ra olish bo‘ladimi, bundan qat’iy nazar aql tashqi 
stimulni tekshiradi va unga javob beradi. 

An’anaviy ilm – fan aqlga tashqi dunyoni takrorlan-
mas, yagona, to‘plangan holda aks ettiruvchi individ-
ual qobiliyat sifatida qaraydi. Hozirgi kungacha mav-
jud bo‘lgan pedagogik nazariyalar aql izohini alifbodek 
aks ettirishar edi. Ilmiy tekshiruvchilar shunga asoslan-
ib quyidagi xulosaga kelishdi : bu holda aql oson o‘lcha-
nadigan bo‘lishi lozim. Bundan shunday yakun kelib 
chiqadi, o‘quvchilarni baholashda ularning o‘quv yu-
tuqlariga mos tartibda taqsimlash mumkin, bular aqlni 
baholaydi va nazarda tutadi. 

XX asrning boshida fransuz psixologi Alfred Bine bo-
laning aql qobiliyatini analiz qilish, uning zaif tomonla-
rini aniqlash maqsadida test ishlab chiqdi. Shu jarayon-
da IQ - insonning aqlliylik saviyasini o‘lchaydigan test 
dunyoga keldi. Bine testi, yoki yanada aniqroq aytadigan 
bo‘lsak Stenford – Bine testi ilmiy adabiyotida aqliy ka-
mchiliklarni aniqlash, kelajakda o‘qituvchi o‘quv jaray-
onini o‘quvchi qobiliyatiga mos holda ko‘rishini ko‘zda 
tutgan edi. Bu test tez orada butun AQSH bo‘ylab qanot 
yozdi, ammo endi qatnashuvchilarni o‘quv muassasal-
ariga suyanib saralash va seleksiya qilish usuli sifatida 
kirib keldi. Masalan, o‘rtacha ko‘rsatkich 100 ballga teng 
edi, shunga mos holda 131 ball yig’gan talaba iste’dod-
li talabalarga moslashtirilgan dastur bo‘yicha o‘qish-
ga yo‘llanmani qo‘lga kiritar, shu paytning o‘zida 81 ball 
natijaga erishgan boshqa talaba esa maxsus tayyorgar-
lik maktablariga yuborilar edi. Birozgina o‘zgarishlar va 
qo‘shimchalar bilan boyitilgan test umummillat standar-
tidagi test sifatida qarala boshlandi. 

IQ ni qo‘llash orqali aqlni o‘lchash, ta’limning bar-
cha sohalariga kirib bordi. Uning o‘qitishida eng ko‘p 
tarqalgan turlaridan biri – SAT  AQSH da ( ILTC – Buyuk 
Britaniyada, TOFEL, GET AQSHda) o‘qishga ishtiyoq va 
bilimdonlik darajasini o‘lchaydigan testdir. Shu test orqa-
li yana, talabaning o‘qish mahorati, matnni tushuna bil-
ish va lug‘at zahirasi o‘lchanadi. U haddan tashqari jo‘n 
va AQSHning deyarli barcha kollej va universitetlarida 
talabalarning oliy o‘quv yurtlariga kirishda malakalari-
ni aniqlash uchun foydalaniladi. Madomiki, SAT haqidagi 
ma’lumot ta’lim olishda izchil talabalik yutuqlarini bel-
gilab bera olar ekan, demak talaba to‘plagan ball u izchil 
ta’lim olish yoki aksincha olmasligini belgilaydi. 

Ayni vaqtda AQSH ta’lim tizimi, bog‘chalardan tort-
ib to universitetlargacha shu test ma’lumotlaridan kelib 
chiqadi. 60 – yillarning o‘rtalarida pedagog, olim va ota 
– onalarning bir qismi IQning barkamol emasligi hasi-
da o‘z fikrlarini bayon eta boshlashdi. IQning chegarasiz 
boshqaruvining sinishiga sabab bo‘luvchi fikr ifodalan-

gan edi. – “Talabalar nima qila olmasligi bilan emas, balki 
nimaga qobiliyatli ekanlari orqali baholanishlari lozim”. 
Gap shaxsga individual yondashish to‘g‘risida ketganda, 
bu ijobiy shiorning naqadar asosli ekanligi ko‘zga tashla-
nadi. Bu yondashuvning nazariy asosi bo‘lib, aql tushun-
chasining yangi konsepsiyasi xizmat qildi. O‘qituvchi va 
ma’sul shaxslar ta’lim tizimini tubdan qayta ko‘rib chiq-
ishda yangi pedagogik uslublar, aniqrog‘i, Gardner va un-
ing “Multiple intelligences theory” nomini olgan nazari-
yasi, ya’ni “Intellektning turli darajalari”   nazariyasi 
bilan tanishib chiqildi.

Xovard Gardner 1943-yil Germaniyadan AQSHga 
kelgan qochoqlar oilasida dunyoga keldi. Ota-onasi hu-
kumat tepasiga natsistlarning kelishidan keyin “reyx-
”ni tashlab ketishgan edi. Gardnerning tug‘ilgan joyi 
Pensilvaniya shtatidagi uncha katta bo‘lmagan shaharcha 
– Skrenton bo‘ldi. Yoshlik yillarida Gardner musiqaga 
berildi. Universitetni tugatgach, Garvard Universitetida 
ilmiy ish bilan shug‘ullanishni boshladi. Gardnerga ja-
hon miqyosida mashhurlikni olib kelgan asosiy mehnat 
– “Aql chegarasi» (“Frames of Mind”) 1983-yilda nashr 
etilgan kitobi bo‘ldi. Uylangan, 4 farzandi bor. Chiqargan 
kitobi uchun Amerika universitetlarining barcha muko-
fotlariga loyiq deb topilgan. Hozirda Garvard universi-
tetida ish faoliyatini olib bormoqda. 

Intellektning turli darajalari nazariyasi o‘z o‘rnida 
aql tushunchasini anglashning turli variantlardagi yo‘li 
bo‘lib hisoblanadi. Qiyosiy pedagogika va kognitiv psix-
ologiyaning eng so‘nggi yutuqlarini, neyroxirurgiya yu-
tuqlari, zamonaviy ishlab chiqish va intensiv ishlash vo-
sitalari, aqliy mexnatni kuchaytirish – bularning barchasi 
sodda, ammo juda muhim kashfiyotni sodir bo‘lishiga 
sabab bo‘ldi, har bir individual shaxs turli darajali intel-
lektga ega, ya’ni anglashning bir – biriga tegishli va mus-
taqil ishlay oladigan qismlari bor. X. Gardner ularni qo-
biliyatning darajalari sifatida farklaydi.

Birinchi: Musiqiy qobiliyat.
Ikkinchi: Amaliy – kinestetik qobiliyat.
Uchinchi: Mantiq – matematik qobiliyat.
To’rtinchi: Til bilish qobiliyati.
Beshinchi: Fazoviy qobiliyat.
Oltinchi: Muomala qilish qobiliyati.
Yettinchi: Ichki xususiy qobiliyat.
Gardner hech qachon qobiliyat darajalari faqat shu 

yettita tuzilishdan iborat deya chegaralab qo‘ymaydi. 
Aksincha bu yangi kashfiyot, yangicha yondashuv bular-
ga yangi qobiliyat darajalarini qo‘shish maqsadga mu-
vofiqdir, chunki bu go‘dakka o‘xshaydi, go‘dak esa parvar-
ish talab etadi, parvarish davomida esa go‘dakning yangi 
qirralari shakllanadi deya ta’kidlaydi. O‘rni kelganda aytib 
o‘tish kerakki, so‘nggi yillar ichida yuqorida aytgani-
mizdek, yangi qobiliyat darajasi – tabiatni, tabiiy muhit-
ni bilish qobiliyati qo‘shildi va allaqachon sanoq bo‘yicha 
to‘qqizinchi – ekzistensial qobiliyati ko‘rib chiqilmoqda. 
Ammo bu qobiliyat darajasi hali olimlar tomonidan keyin-
gi barkamol qobiliyat sifatida tan olinmagan.

Umuman, G‘arbiy Yevropa va Amerika olimlarining 
pedagogik qarashlari tarixiga ko‘z tashlasak, olimlarn-
ing turli xil integrativ o‘qitish g‘oyalariga katta e’tiborlari 
haqida tushunchalar olamiz. X. Gardnerning tan olishi-
ga qaraganda, turli ta’lim tizimlarini tarqatish va ishlab 

chiqishida konverensiya nazariyasi unda katta taassur-
ot qoldirgan va o‘z nazariyasini ishlab chiqishda g‘oyaviy 
asos bo‘lib xizmat qilgan. Zamonaviy konvergensiya kon-
sepsiyasini asoschisi shveysar olimi P. Rosselo hisobla-
nadi va barcha pedagogik oqimlarning rivojlanishida 
umumiylik mavjud deya ta’kidlaydi. Uning g‘oyalariga 
suyanib konvergent metodologiyaga asoslangan “kiyesiy 
izlanish” kuzatuv metodi taklif etildi. P. Rosselo  metodi – 
global metod nomini olgan edi. Gardnerning g‘oyalarida 
ham Rosselo g‘oyalari bilan birozgina umumiylik bor. Bu 
avvalo, umuminsoniy boyliklar va insoniyatda haqiqat-
dan ham umumiy muammolar mavjudligining birlam-
chiligi orqali ijtimoiy tafakkurni tarbiyalash g‘oyasidir.   

Gardnerning g‘oyasiga yaqin yana bir konsepsiya – 
fransuz olimlarning “Pedagogik fanlar” nomli bir qancha 
tomdan iborat mexnatlaridir. Muallif muqaddimada shun-
day deb ta’kidlaydi: “Har bir muallif konsepsiya tanlash-
da, u yechmoqchi bo‘layotgan muammolarni izohlash-
da ulardan foydalanishi erkindir”. Bu ilmiy ishda ma’lum 
qismni psixologiya egallaydi. Unda o‘quv jarayonini jadal-
lashtirish yo‘llarini qidirishga, o‘quv intizomini tarkibini 
yangitdan tashkil etishga tegishli bo‘lgan muhim ma’lu-
motlar mavjud. Maktab kurslarini modernizatsiyalash 
g‘oyasi ijtimoiy masala-larga tegishli e’tibor bo‘lib, tarbiya 
berishning ijtimoiy aspektlari bo‘la o‘zini tutish sabab va 
oqibatlari, oila, tengdoshlari va o‘qituvchilari bilan muno-
sabatini uyg‘unlashtirishi hisoblanadi.

Gardner g‘oyasiga yaqin bo‘lgan angliyalik pedagog 
T.P. Djounsning qa-rashlarini befarq qoldirib bo‘lmay-
di. Djouns ta’lim masalasini ko‘rib chiqishda san’at bi-
lan aqliy imkoniyat o‘rtasida aloqa o‘rnatishga urinadi. 
Uning aytishicha: “San’at bu – originallik va moslashu-
vchanlikning uyg‘unlashuvi insonning g‘oyalarga hissiy-
oti, xullas doimiy o‘y emas, balki o‘zgacha o‘ylashga, mu-
loqat qilishga undovchi narsadir”. Va albatta eng katta 
diqqat va e’tiborli fikr, AQSHning ta’lim sohasida siyosat-
ni ishlab chiquvchi ma’sul bo‘lgan mustaqil shaxslarning 
fikri hisoblaniladi. Shunga tegishli bo‘lgan masalalardan, 
ya’ni ilmiy kuzatuv ishlarning eng muhim masalalari-
dan biri. Bu ta’limni effektiv rivojlanishiga, o‘qitish das-
turlarning yaxshilanishiga, mutaxassislarni tayyorlash-
ning sifatini oshishiga sabab bo‘ldi. Shunday misollardan 
biri dasturlarni joriy qilishda modulyar yondashuv va 
iste’dodli yoshlar uchun yuqori darajali dasturlarning 
yaratilishidir. “Ishlab chiqarish davri – proletariatni ber-
di, - deb yozadi mashhur futurolog O.Toffler, - hozir-
gi davr esa – kognitariatni berdi”, - ya’ni, o‘z mushak-
lari bilan emas, balki o‘z aqli bilan ishlaydigan odamlar. 
Xovard Gardner nafaqat nazariya yaratuvchisi, balki u uz 
nazariyasining asosiy im-koniyatlarini amalga oshiruv-
chi , shaxsiy maktabning yaratuvchisi hamdir. Mana besh 
yildirki AQSHning Vankuver (AQSH, Vayoming shta-
ti) shahrida bu maktab faoliyat ko‘rsatmoqda. Barcha 
oldinga qo‘yilgan g‘oyalarni amalda qo‘llash, yangicha 
yondashuvlarni rivojlantirishning izchil konsepsiyasi 
Gardner maktabining asosiy maqsaddir. Umumiy holda 
bu ishlarning barchasi shartli ravishda “Zero loyihasi” 
nomini olgan. Mubolag‘asiz aytish mumkinki, bu yaqin 
kelajakda o‘qitishning uslub va formalarini ishlab chiqa-
digan laboratoriyadir. Maktabda 100 ta talaba ta’lim ola-
di. Tayyorgarlik maktabi ham mavjud. Umumiy tarkib 

taxminan 20 kishidan iborat, bular estetik mutaxassis-
laridan tortib musiqa, ispan tili va tibbiy tayyorgarlik 
o‘qituvchisigacha o‘z ichiga oladi. Maktab o‘z program-
masini to‘la-to‘kis qo‘llash uchun ustaxonalar va dam 
olish xonalari bilan ta’minlangan. Talabalar uxlab dam 
oladigan maskan ham qulay va doimiy yaxshilik bilan 
o‘ralgan tabiat qo‘ynida joylashgan. Gardner maktabi 
pedagogik konsepsiyasi aql imkoniyatlarining ko‘p dara-
jali aql nazariyasi bilan boyitilgan, o‘quv dasturi asosida 
ko‘rilgan. Maqsad – bolaning individual, ilk aqliy imkoni-
yatlarini rivojlantirishga ta’sir ko‘rsatish, izchillashtirish. 
Intizomli yondashuv, samarali o‘qitish ta’lim vositalarini 
tanlashda birinchi o‘rinda turgan va turadi. Ko‘rinib tu-
ribdiki, ko‘p darajali aql imkoniyatlari nazariyasi chiziqli 
yondashuvga, intizomli bo‘linishiga va o‘quv dasturlarn-
ing son jihatidan ko‘payib ketishiga qarshilik ko‘rsatadi. 
Ta’lim berishda ko‘p modulli, bosqichli tizimidan foydal-
aniladi. O‘quv jarayonida va undan tashqarida “qonuniy 
maftun etish” g‘oyasi jadal tadbiq etiladi. Bu qonunning 
mag‘zini “o‘z-o‘zini hurmat qilish” va uni ta’lim olish ja-
rayonida bevosita shakllantirish tashkil etadi. Shu bi-
lan birga, o‘qituvchi ham effektiv va kuchli intensiv ish 
shakllarida o‘zini tutishini tubdan ko‘rib chiqishga kat-
ta diqqat qaratiladi. Mo‘ljal natijaga emas, jarayonga qa-
rab olinadi. Talabchan tartib va qarorni markazlashtiril-
gan holda qabul qilishni chiqarish ustun qo‘yiladi. O‘quv 
dasturlari nazariy xulq-atvor va amaliy bilimlarni qamr-
ab oluvchi tugallangan birligini o‘z ichiga oladi. Bunday 
modullarni ishlab chiqishda boshlang‘ich omil bo‘lib, 
uning nomi, maqsad masalalari, qism va ta’lim nati-
jalari qayta ko‘rib chiqilishi, o‘qituvchilar rahbarlik qili-
shi, fanlararo aloqalar – bularning barchasi omilkorlikni 
aniqlash bahosi sifatida qaraladi. Modul ma’nosini baho-
lashda professional muhitning funksional analizi hisob-
ga olinadi, o‘z o‘rnida tasavvur mezonlariga taqsimlan-
adigan omilkorlik qismi va elementlariga bo‘linib ketadi. 
Vaziyat analizi o‘tkazilayotganda, diqqat oq‘ituvchin-
ing zaif yoki talabchanligiga, ya’ni, mahoratiga qaratila-
di. Har bir talabaning odat va ko‘nikmalari, talabaning 
oilaviy muxiti, do‘stlari, tashkiliy darajalar (maktabda-
gi qulayliklar) shu bilan birga o‘qituvchi bilan o‘quvchi 
o‘rtasida munosabat, maktab muhiti va etnik odatlarga 
bo‘linadi.   

O‘quv jarayonining mukamal bo‘lishi quyidagi asosiy 
prinsiplardan kelib chiqadi:

Menga ayting , unutaman.
Ko‘rsating, yod etaman.
Qilib ko’rsam , tushunaman. 
Boshqa prinsiplar:
-	 bir – biridan o‘rganmoq;
-	 yangi kelganlar bilan shaxsiy malakalarni al-

mashmoq;
-	 yangilik ochish orqali o‘rganmoq;
-	 ish faoliyati davomida odamlarning ta’sir 

ko‘rsatishga qarab o‘rganmoq;
-	 erishayotgan yutuqlar boisi ostida o‘rganish;
-	 xatolardan kelib chiqib o‘rganmoq;
-	 muammoni hal etish davomida o‘rganmoq.
Deyarli har bir didaktik talab o‘quv jarayoniga tala-

balarni doimiy va aktiv qatnashishlarini ta’minlaydi. Bu 
og‘zaki ma’lumot, shunchaki tasavvur olish o‘rniga, uni 

talabalar ham o‘zlari kashf etish yo‘li ma’lumotlari olish-
ni bildiradi. Buning natijasi bo‘lib, ma’lumotning yana-
da yaxshiroq eslab qolish, o‘quvchining o‘qituvchi yoki 
boshqa talabalarga bo‘lgan yangicha ta’siri, o‘zaro mu-
omala mahoratining mukammallashuvi, fikrlash imkoni-
yatlarining o‘sishi, guruh ichida ishlash va motivatsiyan-
ing rivojlanishi hisoblaniladi. Shu o‘rinda ta’lim berish 
yo‘l-yo‘riq emas, balki tug‘rirog‘i tabiiy yuksalish miso-
lidir. 

“Nega buni tadbiq etish lozim?” – degan savol-
ga- “mustaqil, alohida bitta shaxs o‘z g‘oyasini tash-
lab qo‘yish va to‘xtatishi mumkin, lekin guruh umumiy 
g‘oyaga ega va maqsad sari doim intiladi, to‘xtamay-
di” – deya javob qaytariladi. Shuning uchun talabalar-
ga muammolarni alternativ yechish bo‘yicha strategi-
yalar taklif etiladi. Chunki guruhni yo‘ldan qaytarish, 
qo‘rqitish qiyin. Guruh shaklida talabalar yanada effek-
tiv, o‘zlari endigina o‘zlashtirgan yangiliklarni o‘rgatish 
orqali o‘qiydilar. O‘quv masalalari quyidagicha aniqlana-
di: vaziyatdan unumli foydalanish, o‘ziga zeb beruvchi 
so‘zlardan qochish, qo‘yilgan masalaga su’niy yondashu-
vni chiqarib tanlash. Masalalarni ifodalashda har xil tus-
hunish mumkin bo‘l-lgan iboralarni ishlatishdan chega-
ralanish kerak. Masalalar o‘lchanadigan, yechimli, o‘rinli, 
konkret bo‘lishi lozim. Shu o‘rinda bajarish lozim bo‘lgan 
barcha harakatlarni aniqlik bilan yozish, ular qay vaqtda 
o‘rinli-yu , qay vaqtda o‘rinsiz ekanligini ko‘rsatib o‘tishi 
kerak. Masalalar talaba uchun vaqt bilan chegaralangan 
bo‘lib, talaba nimaga qobiliyatli bo‘lgan ekanligini aks 
ettiruvchi bo‘lishi muvofiqdir. Bunda talabaning yillik 
to‘plangan tushunchalar, vaziyatga to‘g‘ri baho bera ol-
ishi, o‘qituvchi bunday holda vaqtning taqsimlanilishini 
hisobga oladi, birinchi o‘rini intiluvchanlikka, talabaning 
o‘z – o‘zini nimaga yaroqli ekanligini aniq bilib olishga 
beradi. Bu talaba uchun yaroqli ekanligini bilan umumiy 
yutuqlarga ega bo‘lish, o‘z yo‘lini tanlashda mumkindir. 
Va nihoyat Gardner maktabining sodda, ammo ahami-
yatli qoidasini aytib o‘tish lozim:

-	 Bir kishi hamma uchun, hamma bir kishi uchun.
Va:
-	 guruh bo‘lib ishlash qaror chiqarishda umumiy 

rozilikka erishish uchun imkon beradi;
-	 guruh bo‘lib ishlash qachondir sizning fikringiz-

ga qarshi hal qilingan masala, qaror qilinadi, ammo siz 
bu qadamni naqadar kerakligini tushunasiz;

-	 sizning ixlosingiz qaytdi, lekin siz natijani qabul 
qilasiz;

-	 guruh bo‘lib qabul qilingan qaror ko‘pincha kat-
ta kuchga ega, alohida, bir kishi qabul qilgan qarorga qa-
raganda;

-	 yakka holda rahbariyat organlariga ta’sir o‘tka-
zish qiyinroq, ammo guruh bo‘lib ta’sir o‘tkazish osonro-
qdir.

Gardner maktabining ish tizimida shaxsiy holda 
rivojlanish analizidan keng foydalaniladi. Taraqqiy etish-
ning yo‘l–yo‘riqlari ko‘rsatilgan kundaliklar o‘sha shax-
sga tegishligicha qoladi va tarqatilmaydi. Ma’lumotlar 
“Tekshiruv va diplom, sertifikatlarni topshirish” bo‘lim-
ida saqlanadi. Turli darajali qobiliyat yo‘nalishlarida qa-
tnashgan talabalarning yutuqlari quyidagi parametrlar 
bo‘yicha analiz qilinadi: e’tiborlik, moslashuvchanlik, 

ma’sullik, anglash darajasi, guruh ichida ishlay olish da-
rajasi, vaziyatning muhimlik darajasini idrok eta olish, 
amaliyot malakalari, o‘zaro muomala mahorati, yozma 
qobiliyat, o‘qish qobiliyati, qaror qabul qila olish qobili-
yati, son bilan ishlash qobiliyati, kompyuter bilan ishlash 
qobiliyati.   

Vaxolanki, Gardner maktabi kabi muhit respublika-
mizning pedagogik tizimi uchun faqat namuna bo‘la ola-
di. Va G‘arbning ta’lim islohotlari bizning yurtimiz ta’lim 
islohotlaridan tubdan farq qiladi. Zero, u yerda umumiy 
tizim rekonstruksiya qilish haqida so‘z yuritilayotgan 
paytda, bizning yurtimizda ta’lim islohotlari tubdan qay-
ta qurish masalasi ko‘rilmoqda. Shunday qilib, o‘z vatani-
miz va xorijiy mamlakatlarning ta’lim tizimini ko‘rib 
chiqish talabalar o‘z qobiliyatlarga yarasha o‘z o‘rinlar-
ini topishda ijobiy bo‘lib xizmat qilish shubhasiz. “Men 
muammolarni bilmayman,-dedi Gardner, - men faqat im-
koniyatlarni bilaman.” Balki shu erishayotgan natijalar 
mehnatimizga munosibdir.

